
  Ақтоты МЫРЗАБЕКҚЫЗЫ

Е ңбек қашанда адамды биікке жетелейді. 
Айналамызда адал еңбегімен елге 

танылған қарапайым жандар жетерлік. 
Бүгінде олардың көбі күн райының ап-
тап ыстығы мен суығына қарамастан өз 
міндеттерін адал, таза әрі сапалы атқарып 
келеді. Оларсыз елдің дамуы мүмкін 
емес. Сондықтан Қазақстанда жұмысшы 
мамандықтарының беделін нығайтуды және 
кәсіби дағдыларды дамытуға аса мән беріліп 
келеді. 

Таяуда Мемлекет басшысы Қасым-
Жомарт Тоқаев «Әділетті Қазақстан: заң 
мен тәртіп, экономикалық өсім, қоғамдық 
оптимизм» атты Қазақстан халқына кезекті 
Жолдауын жасап, онда «Адал азамат – Адал 
еңбек – Адал табыс» қағидатына толық 
сай келетінін, адал әрі табанды еңбегімен 
табысқа жеткен адамдар қашанда құрметті, 
сыйлы болуы қажет екенін баса айтып, 
биылғы жылды «Жұмысшы мамандықтар 
жылы» деп жариялған еді. Бұл ретте құрылыс, 
ауыл шаруашылығы, өнеркәсіп сияқты кез 
келген салада аянбай еңбек етіп жүрген 
жұмысшыларға көңіл бөлініп, мәртебесі 
артпақ. 

Президенттің тапсырмасына байла-
нысты техникалық және кәсіптік білім 
беру жүйесін реформалауды жүзеге асыру 
мақсатында республикалық жоспар бекітілді. 
Сондай-ақ ҚР Оқу-ағарту министрлігі 
тарапынан кәсіптік-техникалық білім 
беруді трансформациялаудың 2025-2027 
жылдарға арналған Жол 
картасы қабылданды. 
Техникалық мамандар-
ды қолдау шаралары іске 
асырыла бастады.

Соның бірі – Пре-
мьер-Министр Олжас 
Бектеновтің тапсыр-
масымен Отбасы банкі 
іске асыруды қолға алған 
«Наурыз жұмыскер» 
бағдарламасы. Бұл – 
техникалық мамандарға 
арналған тұрғын үй 
несиесі. Оған өнеркәсіп, 
э н е р г е т и к а ,  к ө л і к , 

ауыл шаруашылығы және су ресурстары 
салаларының қызметкерлері қатыса алады. 

Аталған бағдарлама 2024 жылы іске 
қосылған алғашында 20 %, кейіннен 10 % 
жарнамен тұрғын үй алуға болатын «Наурыз» 
бағдарламасының бір бөлігі болмақ. 

«Отбасы банкі» АҚ Алматы облыстық 
филиалы директорының орынбасары Ер-
болат Едігеевтің мәліметіне сүйенсек, жаңа 
бастама аясында ағымдағы жылы жұмысшы 
мамандықтары өкілдеріне 72 млрд теңге 

көлемінде 2 440 несие 
беру жоспарланған. 

Бірінші және екінші 
нарықтағы пәтерлерді 
сатып алу мүмкіндігі 
қарастырылған. Яғни 
егер де үміткер бірінші 
нарықтағы әрленген 
д а й ы н  п ә т е р д і  с а -
тып алғысы келсе, 10 
пайыздық алғашқы жар-
насы болуы қажет. Ал 
егер әрленбеген жаңадан 
салынған үй немесе 
қайталама нарықтан са-
тып алу жоспары болса, 

20 пайыздық жар-
насы болуы шарт. 

И п о т е -
к а  ә л е у м е т т і к 
о с а л  с а н а т қ а 
жататындарға жеті 
пайызбен (ЖТСМ 
7,1%-дан 9,6%-
ға дейін), басқа 
санаттағылар үшін 
тоғыз пайыздық 
( Ж Т С М  9 , 4 % -
дан 13%-ға дейін) 
мөлшерлемемен 
беріледі. Несие көлеміне қатысты шектеу 
бар. Анығырақ айтқанда, несиенің ең жоғары 
сомасы облыстардағы тұрғын үйлерден 
пәтер сатып алуға 30 млн теңге, ал Астана 
мен Алматы қалалары үшін 36 млн теңге деп 
белгіленген.

Жоспарға сәйкес, бағдарламаға қатысқысы 
келетіндердің өтінімдерін қабылдау 
жұмыстары ағымдағы жылдың наурыз 
айының 17-сі басталатын болады. 

Тағы бір айта кетерлігі, Отбасы банкі «На-
урыз жұмыскер» бағдарламасымен қатар 
отандық кәсіпорындармен «корпоративтік» 
өнім шеңберінде жұмыс істейтін болады. Бұл 
кәсіпорындардың өз қызметкер-леріне несие 
беру үшін қаражат бөлуіне ықпал етеді.

– Мемлекет басшысының тапсырма-
сымен іске асырыла бастаған «Наурыз 
жұмыскер» жаңа тұрғын үй бағдарламасы 
техникалық мамандықтар иелеріне жақсы 
қолдау болатын бастамалардың бірі десе де 
болады. Ол өнеркәсіп, энергетика, көлік, 
ауыл шаруашылығы және су ресурстары 
салаларындағы мамандарға баспана алуға 
мүмкіндік береді, сондай-ақ әлеуметтік 
қолдауды қажет ететін осы топтың тұрмыстық 
мәселелерін шешуге ықпал етеді. Сондай-ақ 
жастардың осындай мамандықтарға деген 
қызығушылықтарын арттырады. 

Жұмысшы мамандықтар иелеріне арнайы 
іске асырыла бастаған бастама халықтың 
әлеуметтік қажеттіліктерін қанағаттандырып 
қана қоймай, мемлекетіміздің тұрақты да-
муына да оң әсерін тигізетін болады, – деді 
«Отбасы банкі» АҚ Алматы облыстық фи-
лиалы директорының орынбасары Ерболат 
Ғабитұлы.

Жуырда Алматы облысы «Атамекен» ұлттық кәсіпкерлер палатасы жанындағы 
Қарасай ауданы кәсіпкерлері кеңесінің екінші отырысы өтті. Аудандық кеңестің 
мүшелері басқосқан жиында таяуда аяқталған облыстық кәсіпкерлер палатасының 
өңірлік кеңесінің сайлау нәтижесі қорытындыланып, ауданнан мүше ретінде 
тағайындалатын үміткер сайланды.

Qarasaı aýdandyq aptalyq, аqpаrаttyq, qoģamdyq-saıası gazeti | Карасайская районная еженедельная, информационная, общественно-политическая газета

«Наурыз жұмыскер» тұрғын үй 
бағдарламасы іске қосылады

Лайықты кандидаттарға 
дауыс берілді

Үкіметке жауапты міндеттер 
жүктелді

 ЖҰМЫСШЫ МАМАНДЫҚТАР ЖЫЛЫ АЯСЫНДА     

 КӘСІПКЕРЛЕР ПАЛАТАСЫ      ПРЕЗИДЕНТ     

  Ақтоты МЫРЗАБЕКҚЫЗЫ

Е стеріңізге салар болсақ, өткен жылдың 
желтоқсан айынан бастап, ағымдағы 

жылдың ақпан айында Қазақстанда «Атамекен» 
Ұлттық кәсіпкерлер палаталарының 
өңірлердегі мүшелерінің мүддесін 
қорғау мақсатында құрылған 
өңірлік кеңестерге сайлау өткен 
болатын. Соның аясында 2024 
жылдың 30 желтоқсанында Ал-
маты облысы бойынша өңірлік 
кеңеске үміткерлердің құжаттарын 
қабылдау жұмыстары жүргізілді. 
Оған Қарасай ауданынан салалық 
және аудандық кеңестер мүшелері 
– «Алматыгазсервис-Холдинг» АҚ 
директорлар кеңесінің төрағасы 
Василий Тен және «Atlant Media» 
ЖШС-нің директоры Атлана 
Исаева, сондай-ақ әлеуметтік 
кәсіпкерлікпен айналысатын Әсел 
Жылқыбаеваның кандидатуралары 
ұсынылған еді.

Осыған байланысты сейсенбі күні 
Ұлттық кәсіпкерлер палатасының 
аудандық филиалында аудандық 
кеңестің отырысы өтті. Кеңестің 
төрайымы Жанна Жазықпаева 
ашып, жүргізген жиын бары-
сында облыстық өңірлік кеңес 
құрамына мүшелерді  бекіту, 
аудандық кәсіпкерлер кеңесінің 
жаңа төрағасын сайлау жөніндегі 
ұсыныстар талқыланды.

Ережеге сәйкес, кеңес хатшы-
сы Орынбай Жанәділ алдымен 
жиналғандарды күн тәртібімен 
таныстырып өтіп, ҰКП-ның сай-
лау комиссиясының 16.01.2025 
жылғы №6 хаттамасына сәйкес делегаттыққа 
кандидаттардың келіп түскен өтініштері туралы 
баяндады.

Мұнан кейін кеңес мүшелері Василий 
Тен мен Атлана Исаеваның үміткер ретінде 
талаптарға сәйкестігін және олардың сайлау-
алды бағдарламаларымен тағы бір мәрте таны-
сып шығып, лайықты кандидатқа дауыстарын 
берді.

Д а у ы с  б е р у  қ о р ы т ы н д ы с ы  б о й ы н -
ша, қарасайлық кәсіпкерлерді мазалаған 
мәселелерді көтеріп жүрген «Atlant Media» 
ЖШС-нің директоры, Қарасай аудандық 

«NAQTY» газетінің және «Naqty.kz» желілік 
басылымының бас редакторы Атлана 
Жанатқызы бірауыздан қолдауға ие болып, 
Алматы облысы Кәсіпкерлер палатасы Өңірлік 
кеңесіне мүше ретінде бекітілді. 

Ал аудандық өңірлік кеңестің төрағасы 
болып бірауыздан жеке кәсіпкер, «SEVAN 1» 
ЖШС-нің директоры Армен Борян сайланды.

Айта кетейік, бүгінде Алматы облысы 
кәсіпкерлер палатасында 9 салалық кеңес 
жұмыс істейді. Соның бірі – әлеуметтік 
кәсіпкерлік мәселелері жөніндегі кеңес. Об-
лыс бойынша өткен сайлауға аталған кеңестен 
үміткер ретінде қарасайлық кәсіпкер Әсел 
Жылқыбаева қатысқан еді. Нәтижесінде оның 
кандидатурасы да мақұлданып, Алматы облы-
сы бойынша өңірлік кеңестің мүшесі болып 
сайланды.

Ремонтируются  ТП, модернизируются 
электрические сети

 АКТУАЛЬНЫЙ  ВОПРОС     

  Танзиля МУХТАРОВА

К ак прокомментировал начальник Карасайского 
РЭС Айдар Оспанов, главная причина сложив-

шейся ситуации заключается в том, что электрические 
сети района изношены на 70%. Опять же, хотя и была 
построена подстанция «Кокозек», но энергетических 
мощностей всё равно не хватает. В связи с этим раз-
рабатывается проектная документация (ПСД) для 
строительства еще одной подстанции – теперь уже в 
селе Жармухамбет Елтайского сельского округа. 

Кроме того, готова ПСД по рабочему проекту 
«Реконструкция электрических сетей в селе Елтай 
Карасайского района Алматинской области». Поло-
жительное заключение государственной экспертизы 
№ ЮЖГЭКС-0028/24 было получено 7 июня 2024 
года. Общая стоимость проекта – 273,371 млн тенге. 
Уже выделены средства. Строительно-монтажные 
работы по реконструкции электрических сетей в селе 
Елтай будут завершены в текущем году.

– Другая сложность заключается в том, что в целом 
по району имеется свыше 2700 частных трансформа-
торных подстанций (ТП), которые не обслуживаются 
согласно нормам, – заметил Айдар Амантаевич. – В 
частности, отсутствуют лица, ответственные за со-
стояние электрохозяйств. Поэтому нередко при 
возникновении аварий очень сложно быстро опре-
делить место повреждения. В данном направлении 
ведутся работы по выдаче предписаний с тем, чтобы 
за каждым электрохозяйством были закреплены от-
ветственные лица. 

Он также рассказал о том, что для повышения 
качества электроснабжения в целом по району было 
заменено 44 трансформаторных подстанции, в том 

числе 24 – в городе Каскелен. Хозяйственным спосо-
бом проведены работы по ремонту ВЛ-10кВ – 50км/
линий и ВЛ-0,4кВ – 160 км/линий. 

Особое внимание уделялось санитарной обрезке 
деревьев, перетяжке проводов. Кроме того, 155 дере-
вянных опор заменены на железобетонные, проведен 
предварительный плановый ремонт 436 ТП. 

Что же касается работы на перспективу, то на 
2025-2028 годы разрабатывается ПСД по ремонту 
КЛ-10кВ – 35км, КЛ-0,4кВ – 6км, ВЛ-10кВ – 59 км, 
ВЛ-0,4кВ – 135 км. 

В целях решения вопроса энергодефицита также 
разрабатывается ПСД по модернизации существую-
щей электростанции в селе Кольди. А в селе Исаево 
оформляется земельный участок под строительство 
подстанции «Көкөзек-2». Общая стоимость этих двух 
проектов составляет 15,7 млрд тенге, в том числе 5,7 
млрд  тенге – по селу Кольди и 10 млрд тенге – по 
селу Исаево.

Немаловажно и то, что разработана ПСД на модер-
низацию электрических сетей 13 населенных пунктов. 
Сюда входят город Каскелен, сёла Шамалган, Жан-
досово, Кайнар, Долан, Жамбыл, Кольащи,  Турар, 
Улан,  Жибек жолы, Береке, Жармухамбет, Кокозек. 
На рассмотрение областной комиссии поданы бюд-
жетные заявки на общую сумму 4,6 млрд тенге.  

В нашем густонаселенном районе доволь-
но остро стоит проблема бесперебойного 
электроснабжения. Опять же на территории 
Елтайского сельского округа находится 
большая промышленная зона, в которую 
входят многие крупные предприятия и те-
пличные хозяйства. Поэтому данный вопрос 
имеет жизненно важное значение как для 
простых граждан, так и для предпринима-
телей. Он напрямую влияет на развитие 
бизнеса, а, значит, и экономики района в 
целом.

  Дидар МӘЛІКҰЛЫ

О тырыс барысында ел Президенті Қасым-
Жомарт Кемелұлы қазір әлем түбегейлі 

өзгеріске ұшырап жатқанын айтып, жаһандық 
үдерістер алдымен еліміздің экономикалық 
жағдайына әсер ететінін жеткізді.

– «Жаппай цифрландыру дәуірі, яғни жаңа 
технологиялық кезең басталды. Күллі әлем 
мүлдем басқа жағдайда өмір сүреді. Біз соған 
міндетті түрде дайын болуымыз керек. Жаңа 
технологиялық ахуалға сақадай сай тұруымыз 
қажет. Бұл – еліміздің бәсекеге қабілетін артты-
рып, тұрақты дамуына жол ашатын аса маңызды 
фактор», – деді Мемлекет басшысы. Одан 
кейін Үкімет пен әкімдердің атқарған жұмысы 
экономикалық даму көрсеткіштер мен халықтың 
тұрмыс сапасына қарай бағаланатынын айтты. 

Президент өз сөзінде ел экономикасы жақсы 
болғанымен, мемлекетте шешілмей жатқан 
мәселелерді жоққа шығармады. 

«Әлем экономикасында болып жатқан 
тарифтік  тартыстар мен санкциялық 
текетірестер қалыпты жағдайға айналды. Бұл 
үдерістің салдары жойқын болуы мүмкін. 
Климатқа байланысты ұстанымдар да үлкен 
өзгеріске ұшырайтын болды. Мұндай жағдайда 

«жасыл энергетиканы» дамыту тәсілдерін қайта 
қарауға тура келеді. Бір жағынан, дәстүрлі қуат 
көздеріне деген сұраныс сақталады. Екінші 
жағынан, бұл мұнай, газ және көмір бағасының 
тұрақсыздығына әкеп соқтырады. Қаржы сала-
сында криптовалюталар мен басқа да цифрлық 
активтер кеңінен қолданыла бастады. Жасанды 
интеллектіні дамыту алдыңғы қатарға шықты, 
соған байланысты технологиясы дамыған 
алып елдер арасында бәсеке қыза түспек. Жаңа 
дәуірдің сын-қатерлері аз емес. Оны еңсеру 
үшін бізге тиісті стратегия керек, – деді Пре-
зидент. Сондай-ақ реформалардың нақты 
бағыты мен оны жүзеге асыру жолдары туралы 
осыған дейін де айтқанын ескертіп, Үкімет 
ел экономикасын тұралап қалудан сақтап, 
орнықты дамуды қамтамасыз ету үшін күрделі 
шешімдер қабылдауы керек және ең басты-
сы сол шешімдерді іске асыруға тиіс екенін 
нақтылады.

Бұл тұрғыда үнемдеу мәселесі сөз болды. 
Қасым-Жомарт Тоқаев Үкіметке қаншалықты 
қиын болса да, жаппай үнемдеуге көшіп, бюд-
жет қаржысын тек қана аса өзекті мәселелерді 
шешуге жұмсауы керек екенін түсіндірді. 

«Көрпеге қарай көсілетін уақыт келді. Орын-
сыз шығынды тоқтатып, аяғымызды тартып басу 

қажет», – деп ескерткен Президент Үкіметтің 
және және басқа да құзырлы органдардың жақын 
арадағы негізгі міндеттеріне тоқталды. Оның 
біріншісі – экономиканы әртараптандыру. 

Былтыр өңдеу өнеркәсібі саласында 180 
инвестициялық жоба жүзеге асырылыпты. 
Олардың жалпы құны 1,3 триллион теңгеге 
жеткен. Соның нәтижесінде осы саладағы өсім 
6 пайызға жуықтаған. Бұл соңғы 10 жылдағы ең 
жоғары көрсеткіш болғандықтан, Президент өз 
сөзінде осы бағытта жұмысты жалғастыру қажет 
екенін айтты. Сондай-ақ тағы бір маңызды 
мәселе ретінде инвестиция тартуды сөз етті.

«Үкімет инвестиция саласындағы жұмысты 
күшейтуі қажет. Басқа жол жоқ. Әйтпесе, 
инвестиция нарығында бәсеке қызып тұрған 
кезеңде заман ағымынан кеш қаламыз. Бізге 
сапалы инвестиция қажет екені анық. Озық 
технологияға негізделген және сыртқы нарыққа 
арналған жобаларды әдетте шетел инвестор-
лары ұсынады. Былтырғы 9 айда елімізге 12,7 
миллиард доллар тікелей шетел инвестициясы 
тартылды. Көрсеткішке көңіл толғанымен, бұл 
2023 жылдың есепті кезеңімен салыстырғанда 
36 пайызға кем», – деді Мемлекет басшысы.

П р е з и д е н т  е к і н ш і  м ә с е л е  р е т і н д е 
инфрақұрылымды дамыту ісіне тоқталып, оны 
жаңа деңгейге көтеру қажет екенін ескертті. 
Одан бөлек энергетикалық және коммуналдық 
нысандардың жұмысына қатысты мәселе 
қозғады.

(Жалғасы 2-бетте)

Мемлекет басшысы Қасым-Жомарт Тоқаевтың төрағалығымен осы аптада 
Үкіметтің кеңейтілген отырысы өтті. Жиын барысында Қазақстанның 2024 жылғы 
әлеуметтік-экономикалық көрсеткіштері талқыланып, алдағы уақыттағы елдің 
дамуына бағытталған мақсат-міндеттер сөз болды.

Кеңейтілген Үкімет отырысына Премьер-министр Олжас Бектенов, Ұлттық 
банктің төрағасы, министрлер, Астана, Алматы, Шымкент қалаларының және 
облыстардың әкімдері, ұлтық компаниялардың жетекшілері қатысты.


